
KREU I
DISPOZITA TE PERGJITHSHME

Neni 1
Baza ligjore

Kjo rregullore bazohet né Ligjin Nr. 80/2015 “Per Arsimin e Larte dhe Kérkimin Shkencor né
Institucionet e Arsimit té Larté né Republikén e Shqipérisé”, Udhézimin e MASR, pér celjen e
Programeve té Studimit, Statutit (2019) dhe Rregullores (2014) té Universitetit “Ismail Qemali*
té Vlorés.

Neni 2
Misioni i programit té studimit Bcs né Kimi

Programi Bachelor ka mision té pérgatisé studentét me njohuri té pérgjithshme dhe specifike né
disiplinat kimike bazé si Kimia e Pérgjithshme e Inorganike, Kimia Organike, Kimia Fizike dhe
Koloidale, Kimia Analitike té cilat do té shérbejné pér té formuar njé kulturé té pérgjithshme
dhe profesionale né drejtim té laboratorit té analizés kimike organike e inorganike.

Misioni mésimdhénés dhe shkencor i programit té studimit Bachelor né Kimi, pérmblidhet né
kéto drejtime kryesore:

1. Pérgatitja e kimistéve té afté pér drejtimin e proceseve kimiké né industriné kimike, si
edhe pér laboratoret e industrisé kimike, laboratorét mjeksoré, laboratoret e Kimisé sé
mjedisit, etj.

2. Krijimi i njé bazé té miré pér formimin e studentéve si kimisté, si kérkues si dhe pér
studime mé té thelluara né ciklet pasardhése té studimit.

Neni 3
Objektivat formuese té programit té studimit Bcs né Kimi

Programi Bachelor né Kimi synon gé:

1. studentét té kené plotésuar profilin kulturor me njohuri té pérgjithshme né fushén e
kimisé inorganike, analitike, organike, kimisé fizike, strukturés sé l1éndés dhe metodave
instrumentale té analizés.
studentét té fitojné njé séré njohurish praktike népérmjet seancave laboratorike
studentét té pérfitojné njohuri mbi pérpunimin e informacionit, shkrimin akademik si
dhe aftési té prezantimit té dijeve té tyre né publik

4, studentét té jené té afté té pérzgjedhin, pérpunojné dhe analizojné mostra té ndryshme
dhe komplekse me origjiné organike dhe inorganike
studentét té jené té afté té pérdorin mjete dhe aparatura bazé té njé laboratori kimik
té pérgatitjen specialisté kimisté té afté profesionalisht g€ t’i pérgjigjen nivelit
bashkékohor té zhvillimit.

7. studentét té aftésohen pér t’u pérballur me tregun aktual t& punés né vend, si té punésuar:
prané laboratoreve té analizés kimike, prané laboratoreve té kérkimit kimik, prané
laboratoreve té doganave e kompanive prodhuese né vend, né linjat prodhuese té
industrisé kimike, né linjat prodhuese té ndérmarrjeve ushgimore, prané drejtorisé sé
akreditimit té laboratoreve,si specialisté né gendra rajonale kombétare té mjedisit, etj

KREU Il
ORGANIZIMI | PROGRAMIT TE STUDIMIT

Neni 4
Programi i studimit

Programi i studimit Bachelor né “Kimi” siguron Diplomé Universitare Bachelor né “Kimi”. Ky
program organizohet dhe shprehet pérmes grumbullimit té krediteve sipas Sistemit Europian té
Transferimit t€ Krediteve (ECTS). Pér té fituar kété diplomé nevojiten 180 kredite (ECTS). 60
kredite (ECTS) pérfagésojné ngarkesén e punés sé njé viti akademik studimesh.

a) Viti akademik éshté njésia kohore bazé e studimeve. Njé vit akademik pérbéhet nga 2
semestra dhe shtrihet né intervalin nga 30 deri 40 javé mésimore, sipas udhézimeve
MASR (30 javé mésim dhe 6-8 javé provime dhe provim formimi / mbrojtje teze
diplome). Fillimi dhe pérfundimi i vitit akademik pércaktohet me Udhézim t& MASR né
cdo fillim viti akademik.

b) Cdo semestér zgjat 15 javé pér mésim dhe mesatarisht 3-4 javé pér provime.
Organizimi i vitik akademik, datat e fillimit t& semestrave dhe sezoni i provimeve,
shpallen nga rektori né fillim té viti akademik.

c) Me fillimin e vitit akademik, Departamenti shpall orarin mésimor: ditén, orén, sallén dhe
personelin akademik pérkatés, pér semestrin pérkatés.

d) Né fillim té cdo viti akademik, mbéshtetur né kurrikulat e programeve té studimit,
departamenti pércjell pér miratim planin mésimor tek Dekani i Fakultetit dhe Rektori.
Pér cdo kurs hartohen programet mésimore (syllabus).

e) Moduli themelor i studimit éshté Iénda semestrale me kredite (ECTS) té bashkangjitura
né planin mésimor té miratuar té programit te studimit.

f) Numri i caktuar i kredive fitohet pas pérfundimit me sukses té disiplinés, si¢c éshté
pérshkruar né kété Rregullore dhe né Rregulloren e Brendshme té Universitetit.

g) Vlerésimi i studentéve béhet nga pérsoneli akademik pérkatés gé zhvillon disiplinat
mésimore, i cili organizon sipas gjykimit té tij kontrolle me gojé, me shkrim, ose i

kombinuar me shkrim dhe me gojé, detyra té pavarura, detyra kursi etj. Né pérputhje me
ményrat e vlerésimit té pércaktuara né kété Rregullore dhe né Rregulloren e Brendshme
té Universitetit.

h) Studenti pérfundon studimet né kété program studimi dhe merr diplomé kur ka likujduar
me sukses gjithé disiplinat mésimore té parashikuara né planin mésimor pérkatés, ka
mbrojtur me sukses tezén e diplomes / provimin e formimit, kjo né varési té notés
mesatare gé arrin studenti gjaté tre viteve té studimit, dhe ka fituar 180 kredite (ECTS).
Kéto dy forma vlerésimi pérmbajné tematika té l1éndéve té drejtimit gé ka ndjekur né
program, me géllim krijimin dhe vlerésimin e dijeve té fituara né disiplina té ndryshme.

I.  Tematika e temés sé diplomés
Teza e diplomés mund té jeté bibliografike, kérkimore apo dhe kombinim i té
dyjave pér c¢éshtje gé lidnen me disiplinat mésimore té planit mésimor té
programit té studimit né Kimi. Njé student mund té propozojé veté njé temé
diplome dhe ta hartojé até me kushtin gé té marré miratimin e pedagogut
udhéhegés. Teza e diplomés duhet té jeté personale. Miratimi i udhéhegésit té
diplomés dhe fushés sé studimit béhet né departament me propozim té
udhéheqgésit pasi ky i fundit ka diskutuar dhe dakortésuar me studentin.

ii.  Forma dhe volumi i tezés sé diplomés
Punimi i diplomés pér ciklin e paré té studimit Bachelor né Kimi duhet té keté
njé numér fagesh jo mé pak se 30 fage dhe jo mé shumé se 50 fage. Kriteret e
punimit té temés sé diplomés dhe formati i saj duhet té jeté konform Vendimit té
Késhillit té Fakultetit me Nr. 190 Prot daté 02.07.2014.

iii.  Diagrama kohore
Studentit gé i lind e drejta pér tu diplomuar, né fillim té semestrit pérkatés, por jo
mé voné se java e dyté, aplikon né sekretari pér temé diplome duke plotésuar njé
formular ku propozon udhéhegésin e temés sé diplomés. Ky i fundit miratohet
nga drejtuesi i departamentit jo mé voné se java e katért. Udhéhegési i diplomés
dorézon njé deklaraté ku té dy palét (udhéhegési dhe studenti) kané réné dakort
pér té punuar sé bashku mbi fushén e studimit té pérzgjedhur, jo mé voné se java
e treté e semestrit. Afati i dorézimit té punimit té temés sé diplomés éshté njé
javé para datés sé provimit té diplomés.

iv.  Detyrime té pedagogut udhéheqés

- Té dorézojé né kohé propozimet pér studentét gé merr pérsipér té
udhéheqg, si dhe fushén e studimit..

- Orientime dhe takime késhilluese né periudha té rregullta kohore me
studentét. T’u ofroj€ studentéve udhézime pér shkrimin dhe mbrojtjen e
temés si dhe pér vlerésimin e saj.

v.  Vlerésimi

- Tema e diplomés vlerésohet me sistemin prej dhjeté notash pérpara njé

komisioni té ngritur né Departament.

Adresa /Adress: Bulevardi Vlore-Skele Web-site: www.univlora.edu.al
Tel. Fax ++355222288 e-mail: info@univlora.edu.al
Fage 5 nga 18


http://www.univlora.edu.al/
mailto:info@univlora.edu.al

i) Kohézgjatja maksimale e studimeve nuk mund té jeté mé shumé se dyfishi i
kohézgjatjes normale té studimit qé parashikon programi, pa marré né konsideraté
periudhén kur student i ka pezulluar studimet.

Studenti mund té pérfundojé studimet e plota dhe té mbrojé diplomén, brenda afatit té
rregullt té studimeve ose tej kufirit gé parashikon ky afat, por duke iu nénshtruar
detyrimeve gé lindin nga kohézgjatja e studimeve pértej kohés normale.

J) Né fillim té cdo viti akademik, mbéshtetur né planet mésimore té miratuara pér vitin
akademik pér ¢do program studimi, bazuar né burimet njerézore té brendshme dhe té
jashtme qgé ofron departamenti/fakulteti/universiteti dhe né varési té kushteve té tjera,
departamentet hartojné planin mésimor té sugjeruar té vitit akademik, i cili miratohet
nga Dekani i Fakultetit

k) Kohézgjatja e orés sé mésimit éshté 50 minuta.

Neni 5
Pranimi i studentéve né Programin e Ciklit té Paré té studimeve Bachelor né “Kimi”

Pranimi i studentéve né Programin e Ciklit t& Paré té studiméve Bachelor né “Kimi”, né
Universitetin “Ismail Qemali” Vlore, realizohet bazuar né nenin 74, té Ligjit Nr. 80/2015, “Pér
Arsimin e Larté dhe Kérkimin Shkencor né Institucionet e Arsimit té Larté né Republikén e
Shqipérisé”, né udhézimet e pérvitshme té Ministrisé sé Arsimit Sportit dhe Rinisé, né veté
kriteret e parashikuara né nenin 39 té rregullores sé UV si dhe né kriteret e propozuara nga
njésité bazé dhe té miratuara nga SA i Universitetit té Vlorés.

Neni 6
Ndérprerja e studimeve

Studenti mund té ndérpresé studimet né cdo kohé té vitit, pér njé afat jo mé tepér se njé vit dhe
vetém pér kéto raste:

a) Kur sémuret pér periudha té gjata, t¢ dokumentuara me raport nga komisioni
mjeko-ligjor, ku té jené shprehur garté diagnoza e rekomandimi ( jo nga mjeku i
familjes).

b) Kur mbetet kryefamiljar, né raste fatkeqésish e né kushte ekonomike té véshtira,
té dokumentuara nga zyrat pérkatése.

Né cdo rast dokumentat duhet té paragiten pérpara se té ndérpresé studimet, té shogéruara me
njé kérkesé drejtuar Rektoratit.

Studentét té cilét ndérpresin studimet pér dy ose mé shumé semestra radhé dhe nuk kané marré
lejen nga rektori pér kété ndérprerje duhet té aplikojné pérséri pér ripranim né universitet
mbéshtetur né rregulloren e Universitetit “Ismail Qemali” Vloré.

Ndérprerja e studimeve, me miratimin e organit pérkatés, quhet e justifikuar dhe nuk llogaritet
né vitet e pérséritura.

Cdo ndérprerje e pajustifikuar dhe e pa merituar éshté e barasvleréshme me mosparagitjen né
procesin mésimor dhe viti konsiderohet si vit pérséritje.

Neni 7
Transferimi i studimeve, njohja e krediteve dhe ekuivalentimi i léndéve

Eshté e mundur njohja e ploté dhe e pjesshme e krediteve té studentéve gé vijné me transferim
nga programe té tjera studimi brenda ose dhe jashté universitetit. Prané Departamentit ngrihet
Komisioni i Njohjes dhe Ekuivalentimit té Iéndéve i cili vleréson dokumentacionin e studentit té
pércjellé nga Sekretaria Mésimore dhe bén njohjen e krediteve pérkatése pér disiplinat
mésimore té likujduara. Modalitetet dhe procedurat pér transferimin e studentéve jané té
pércaktuara né Kreun VI té Rregullores sé Brendshme té Universitetit.

KREU Il
RREGULLAT E NDJEKJES NE PROGRAMIN E STUDIMIT DHE PROCEDURAT E
DIPLOMIMIT

Neni 8
Frekuentimi dhe shlyerja e detyrimeve té léndéve

a. Frekuentimi i oréve mésimore éshté i detyrueshém deri né masén 75%.

b. Numri i mungesave té lejuara pérllogaritet pér gjithé semestrin pérkundrejt numrit total
té oréve pér gjithé kursin dhe jo né bazé té oréve qé i takojné provimeve té pjesshme.

c. Cdo pedagog pajiset me regjistrin pérkatés i cili pérmban informacion mbi veprimtariné
e mésimdhénies dhe frekuentimit. Pedagogu pérgjigjet drejtpérdrejt pér saktésiné e
informacionit mbi frekuentimin.

d. Studentét e ciklit té paré té studimeve regjistrohen né léndét qé ofrohen né até sezon
sipas planit mésimor té sugjeruar, né té cilat nuk éshté regjistruar asnjéheré mé paré.

e. Nése studenti mungon gjaté zhvillimit té kursit dhe tejkalon numrin total t& mungesave
té lejuara pér gjithé semestrin ( jo mé pak se 75 % frekuentim), atéheré studenti
skualifikohet pér shkak té mungesave, nuk futet né provimin e radhés, né procesverbalin
e vlerésimit shénohet mungesé (m) dhe pérsérit kursin né semestrin e ardhshém kur kursi
ofrohet. Shénimi mungesé (m) do té pasqyrohet né procesverbalet pérfundimtare nése
studenti ka plotésuar mungesat totale.

f. Nése studenti ka frekuentuar kursin por nuk paragitet né provimin e radhés, né
procesverbalin e vlerésimit shénohet "Np - Nuk u paraqgit”. Nése studenti nuk ka
detyrime frekuentimi, por nuk é&shté paraqgitur né asnjé prej provimeve té pjesshme duke
pérfshiré dhe provimin final, né procesverbalin pérfundimtar té vlerésimit do té béhet
shénimi "NP" (Nuk u paragit), né t& kundért do té& béhet vlerésimi me notén pérkatése.
Studentét nuk kané detyrimin dhe nuk mund té regjistronen né kéto 1éndé pér té ndjekur
kursin si pérsérités, por kané té drejtén té shlyejné 1éndén vetém me provim final, sipas
pércaktimeve né kété rregullore.

g. Sekretaria mésimore e Departamentit t¢ Kimisé pérgjigjet pér administrimin e
informacionit mbi detyrimet akademike té studentéve né kété program studimi.

Neni 9
Rregullat e zhvillimit té provimeve dhe vlerésimi i Iéndés

Bazuar né nenet 60-65 té Rregullores sé Universitetit "Ismail Qemali* Vloré.

a)

b)

d)

f)

9)

Kontrolli i dijes sé njé 1énde (provimi) pércaktohet nga titullari i Iéndés dhe mund té béhet,
me shkrim, me gojé ose i kombinuar me shkrim e me gojé, duke u mbéshtetur né programin
mésimor.

Kontrolli i dijeve né kété program studimi né ciklin e paré realizohet pérgjaté semestrit
népérmjet njé provimi té pjesshém, njé provimi final gjithépérfshirés si dhe formave té tjera
té vlerésimit (detyré kursi, kolekiume, vlerésim né seminare etj), nése jané parashikuar né
syllabus-in e l1éndés.

Orari i provimeve finale duhet té shpallet para pérfundimit t& semestrit. Pé&r semestrin e
verés dhe sezonin e riprovimeve té dimrit kontrolli i dijeve realizohet vetém népérmjet njé
provimi final.

Rregulla apo specifika té provimeve, pesha (pérgindja) e secilit provim apo detyre né
vlerésimin pérfundimar, literatura, temat ose pjesét e programit té 1éndés pér ¢cdo provim,
dita apo java e provimit, ora dhe salla e zhvillimit, referencat e konvertimit té pikéve né noté
etj., pércaktohen né syllabus-in e léndés té hartuar nga pedagogu dhe u béhet i ditur
studentéve gé ndjekin até kurs.

Pesha (pérgindja) e provimit té pjesshém, té jeté nga 25-30% e vlerésimit t& pérgjithshém
dhe zhvillohet jo mé larg se java e shtaté, ndérsa 10-15% e vlerésimit té pérgjithshém mund
té bazohet né detyrat e kursit, projektet individuale, apo forma té tjera té vlerésimeve gjaté
vitit, té gjitha sé bashku.

Né rastin kur studenti nuk merr pjesé né njé provim, por paraget dokumentacion ku
justifikon arsye té forta si probleme shéndetésore serioze (psh. shtrim né spital, aksident té
rénde), raste té jashtézakonshme fatkeqgésish familjare, apo raste urgjencash publike,
vendimin pér njé mundési tjetér pér dhénien e provimit e merr Dekani i Fakultetit té
Shkencave Teknike, duke u bazuar né kérkesén me shkrim té paragitur nga studenti. Dekani
ka té drejté té kérkojé dokumentacion shtesé pér té verifikuar mungesén.

Kurset jané té gjitha semestrale. Nése studenti nuk kualifikohet, pra ka shénim mungesé (m)
né procesverbalin pérfundimtar té kursit, ai ka té drejtén dhe detyrimin ta frekuentojé pérséri
até kurs, né semestrat pasardhés kur kursi ofrohet. Nése kursi pér arsye té ndryshme nuk do
té ofrohet mé (p.sh pér arsye té ndryshimeve né kurrikula), studenti ka té drejté té
frekuentojé até kurs gé mund té ekuivalentohet me kursin gé nuk ofrohet mé, ose né rast té
kundért hapet kursi gé nuk ofrohet mé pavarésisht numrit té studentéve, vetém pér studentét
gé jané brenda afatit maksimal té studimeve té tyre, né zbatim té Vendimit té Senatit
Akademik Nr. 10, dt. 07.02.2019. Krahas kurseve té pércaktuara né planet semestrale,
studenti ka té drejté té frekuentojé njékohésisht edhe kurse té tjera pér té cilat ka shénimin
mungesé (m) nga semestrat paraardhés, por duke respektuar rregullat e numrit té krediteve
té rregjistruara né njé semestér dhe rregullat e pérgjithshme té regjistrimit, sipas nenit 77 té
Rregullores sé Universitetit "Ismail Qemali™ Vloré.

h)

i)

)

K)

Tezat e provimit né té gjitha kontrollet hartohen nga titullari i 1éndés. Kompromentimi i
tezés éshté pérgjegjési direkte e pedagogut.
Pas pérfundimit té ¢do provimi apo formave té tjera té kontrollit t& dijeve, rezultatet
editohen né sistemin elektronik té& Universitetit "Ismail Qemali” Vloré, jo mé voné se 48 oré
nga data e zhvillimit té tij. Nése pedagogu zhvillon provime té njépasnjéshme pér secilén
prej tyre duhet té respektohet 48 oréshi. Njé dité pas shpalljes sé rezultateve, pranohen dhe
vlerésohen ankesat e studentéve dhe né mbyllje té kétij procesi, printohet progesverbali nga
sistemi, firmoset nga lektori dhe dorézohet né sekretariné mesimore. Né rast se pedagogu né
ményré té pajustifikuar, nuk ka edituar rezultatet e provimeve né sistem, konsiderohet
shkelje akademike, pér té cilén Drejtuesi i Departamentit dhe Dekani i Fakultetit marrin
masat disiplinore. Editimi i rezultateve do té béhet né pérputhje me progedurat e pércaktura
né rregulloren e Universitetit.
Né raste pagartésish, studentét kané té drejté té shikojné personalisht provimin né prezencé
té lektorit té kursit, pér té marré sgarimet e duhura. Pér sgarime té métejshme ata kané té
drejté t’i drejtohen me shkrim Drejtuesit té Departamentit gé mbulon kursin pérkatés.
Kur studenti né provim vlerésohet me notén 4 (katér) ose "NP" (Nuk u paraqit), ai ka té
drejtén té regjistrohet pér té shlyer kété léndé vetém né semestrin e verés, sezonin e
riprovimeve né dimér.
Regjistrimi né kété rast do té béhet sipas rregullit t€ pérgjithshém té regjistrimit té
pércaktuar né nenin 77 té rregullores sé Univeristetit "Ismail Qemali" Vloré.
Mesatarja e studentit llogaritet si mesatare e ponderuar. Shuma e prodhimit té notave
pérfundimtare me kreditet pérkatése té Iéndés pjestohet me totalin e kredive. (Bazuar né
Statutin e Universitetit "Ismail Qemali” Vloré neni 68, miratuar nga Senati Akademik me
Vendim nr.57, daté 06.09.2018, i ndryshuar me vendim Nr 75, daté 19.11.2018, vendim Nr
5 daté 04.02.2019, vendim Nr 11, daté 27.02.2019,).
Universiteti "Ismail Qemali” Vloré, akordon pér studentét né pérfundim té studimeve titujt e
nderit né tre nivele, né bazé té mesatares sé pérgjithshme té notave si mé poshté:

1. 8.00-8.89, cum laude

2. 8.90-9.39, magna cum laude

3. 9.40-10.00, summa cum laude
Kéta tituj 1éshohen sé bashku me diplomén universitare té fituar nga studenti.

Neni 10
Sistemi i vlerésimit

Bazuar né Statutin e Universitetit "Ismail Qemali" VIoré neni 68, miratuar nga Senati Akademik
me Vendim nr.57, daté 06.09.2018, i ndryshuar me vendim Nr 75, daté 19.11.2018, vendim Nr
5 daté 04.02.2019, vendim Nr 11, daté 27.02.2019, Rregullores sé Universitetit "Ismail Qemali™
Vloré, neni 60. Shkalla e pérvetésimit té programit mésimor vlerésohet me sistemin prej dhjeté
notash 1,2,3,4,5,6,7,8,9,10. Nota mé e ulét kaluese éshté nota 5 (pes€). Né procesverbalet e
vlerésimit pérfundimar pér studentin jo kalues (ngelés) vendoset nota 4 (katér). Né té gjitha
format e kontrollit t& dijes pérdoret sistemi i vlerésimit me piké, rezultati i té cilit, detyrimisht
kthehet né noté.

b)

d)

b)

Neni 11
Administrimi i dokumentacionit té provimeve

Né fund té cdo provimi, testet dhe cdo material i provimit dorézohet né sekretariné e
Departamentit té Kimisé, mbyllen né njé zarf mbi té cilin té jené shkruar té gjitha té€ dhénat e
nevojshme dhe firmosen nga lektori.

Zarfet me testet e provimeve té arkivuara né sekretariné e departamentit, mund té hapen dhe
té kontrollohen vetém né rast ankimi ose shihet e arsyeshme nga autoritetet drejtuese. Kéto
materiale ruhen deri né fund té provimeve té semestrit pasardhés e mé pas ato digjen.
Ndalohet hyrja né provim e personave té jashtém, me pérjashtim té pérgjegjésit té
Departamentit té Kimisé, autoriteteve drejtuese té Fakultetit e personave té tjeré té
autorizuar me shkrim nga Dekani ose Rektori pér té kryer kontroll.

Departamenti i Kimisé mund té propozojé ndértimin e njé Komisioni pér mbikgyrjen e
procesit té provimeve.

Neni 12
Ankimi pér rezultatin pérfundimtar

Bazuar né nenin 62, t€ Rregullores sé Universitetit "Ismail Qemali” Vloré, studenti ka té
drejté té ankohet pér rezultatin pérfundimtar té provimit. Ankesa i paragitet me shkrim
Drejtuesit té Departamentit t&¢ Kimisé brenda 48 oréve nga marrja né dijeni e rezultatit té
provimit, i cili bén verifikimet e duhura dhe kur e gjen té pamundur zgjidhjen e ankesés, vé
menjéheré né dijeni Dekanin.

Dekani, brenda 48 orésh nga marrja dijeni pér ankesén nga Drejtuesi i Departamentit, ngre
njé komision ad-hoc i cili bén verifikimin e pretendimeve té studentit. Me miratim té
Dekanit, komisioni pércakton vlerésimin pérfundimtar té provimit.

Ndryshimet né rezultatet e studentéve pasqyrohen né procesverbalin e ri té firmosur nga
komisioni i cili i bashkélidhet procesverbalit t¢ méparshém dhe né Sistemin e Menaxhimit té
Informacionit Univlora (SMI-Univlora).

Neni 13
Pérmirésimi i notés

Bazuar né nenin 63, té Rregullores sé Universitetit "Ismail Qemali" Vloré.

a)

b)

Studentét e ciklit té paré kané té drejté té pérmirésojné notén né ¢do I1éndé, por jo mé shumé
se katér pérmirésime gjaté gjithé periudhés sé studimeve dhe jo mé shumé se dy
pérmirésime né njé vit akademik.

Pérmirésimet e notés béhen vetém né semestrin e verés, sezonin e riprovimeve té dimrit si
dhe né datat e pércaktura nga Dekani i Fakultetit para mbrojtjes sé diplomés, kundrejt njé
tarife t& miratuar. Eshté detyra e tij té regjistrohet né kurset gé do té pérmirésojé notén, pasi
mé paré ka béré kérkesén né sekretariné e departamentit, e cila e pércjell informacionin tek
Drejtoria e 1T-sé pér t¢ mundur aksesin e studentit né regjistrimin e kursit. Kérkesa béhet té

c)
d)

f)

pakten 10 dité para fillimit t& semestrit té verés, sezonit té riprovimeve té dimrit dhe
mbrojtjes sé diplomés.

Studenti ka té drejté té kérkojé pérmirésimin e notés sé njé lénde jo mé shumé se njé heré.
Studentét duhet té jené né dijeni se mbetet né fugi nota e pérséritjes sé fundit, e cila do té
pasqyrohet né transkriptin e notave gé tregon ecuriné akademike té studentit, pavarésisht
nése kjo éshté nota mé e larté apo jo.

Nése nota e pérséritjes sé fundit éshté 4 (katér) rregullat akademike pér shlyerjen e
detyrimeve nuk ndryshojné.

Né listén e notave gé shogérojné diplomén do té pasqyrohen vetém notat pérfundimare
kaluese (5,6,7,8,9,10).

Neni 14
Diplomimi

Bazuar né nenin 65, té Rregullores sé Universitetit "Ismail Qemali” VIoré.

a)

b)

d)

f)

9)

h)

Né pérfundim té kursit té ploté té studimeve “Bachelor” né “Kimi”, studentét kané té drejté
té diplomohen. Kérkesat e diplomimit jané paraqitur né kurrikulat e programit té studimit
“Bachelor” né “Kimi”.

Sekretaria mésimore e Departamentit t€ Kimisé éshté e detyruar t'i pércjellé me shkresé té
vecanté Drejtuesit té Departamentit dhe Dekanit té Fakultetit listén e studentéve gé kané
plotésuar detyrimet e njé program studimi dhe cdo detyrim tjetér financiar té cilét kané té
drejtén e mbrojtjes sé tezés sé diplomés. Sekretaria mésimore mban pérgjegjési pér
saktésine e té dhénave.

Drejtuesi i Departamentit t€ Kimisé pas marrjes sé listés sé studentéve ngre njé komision
ad-hoc, i cili verifikon nése kéta studenté kané plotésuar detyrimet e programit té studimit.
Pas verifikimit lista e studentéve qé kané té drejtén e mbrojtjes sé tezés sé diplomés, e
firmosur nga anétarét e komisonit, i pércillet pérgjegjésit té departamentit.

Né pérfundim té programit té studimeve té ciklit té paré, pér fitimin e diplomés parashikohet
njé provim me gojé ose pérgatitja e njé teme diplome né varési té notés mesatare té studentit
deri né pérfundim té semestrit té€ parafundit. Nota mesatare minimale gé i jep té drejtén
studentit g& mbrojtjen e diplomés ta keté me provim pérfundimtar apo punim diplome
caktohet nga departamenti dhe miratohet nga Senati Akademik.

Drejtuesit e temave té diplomés miratohen nga drejtuesi i departamentit (referuar nenit 6
shkronja g té rregullores sé programit).

Mbrojtja e diplomés béhet e hapur. Procedura e mbrojtjes pérfshin njé provim me goje ose
pérgatitja e njé teme diplome. Né pérfundim juria bazuar né vlerésimin e udhéhégésit dhe
punimin e studentit, bén vlerésimin me noté. Juria dhe kryetari i saj miratohet nga Drejtuesi
I Departamentit té Kimisé dhe pérbéhet nga 5(pesé) anétaré. Shlyerja e detyrimeve té
programit té studimit dhe ¢do detyrimi tjetér financiar dhe material kundrejt universitetit,
éshté kusht paraprak pér kryerjen e mbrojtjes sé tezés se diplomés.

Drejtuesi i Departamentit i pércjellé Dekanit té Fakultetit listén e studentéve té diplomuar.
Dekani népérmjet njé shkrese ia pércjellé kéte listé Zyrés sé Regjistrimit pér té pérgatitur
diplomat pérkatése.

NEé raste t& veganta kur studentét pengohen pér t’u diplomuar vetém pér njé 1éndé té cilén e

kané frekuentuar dhe kané vlerésimin me notén 4 (katér) ose shénimin "NP", Dekani i

Fakultetit pérkatés cakton data té posagme pér kéto provime, pérpara datés sé pércaktuar pér
mbrojten e tezés sé diplomés.

i) Diplomimi né kété program studimi té ciklit té paré béhet gjaté gjithé vitit akademik, datat
dhe afatet pércaktohen nga Dekani i Fakultetit, duke mos krijuar pengesa né kohé pér
studentét gé diplomohen.

J) Kandidati gé rrézohet né mbrojtjen e diplomés, ka té drejté té riparaqitet pér mbrojtje né njé
daté té caktuar nga Dekani i Fakultetit né semestrin pasardhés.

f)
9)
h)
i)
)

K)

Neni 15
Procedura e provimit té diplomés

Bazuar né Vendimin e Senatit Akademik nr. 9, daté 26.01.2017, né shkresén nr. 532/1
Prot.,, daté 10.04.2017, té Rektorit t& Universitetit “Ismail Qemali” Vloré, provimi i
diplomimit té studentéve té Ciklit té Paré té studimeve Bachelor né Kimi té cilét nuk
plotésojné Kkriterin e notés mesatare 9.00(nénté), do té zhvillohet me gojé.

Pyetjet pér ciklin e paré té studimeve “Bachelor” né “Kimi” do té jené nga léndét me
kodin KIM, pérvec atyre me zgjedhje, té& planit mésimor té diplomés “Bachelor” né
“Kimi”.

Pér cdo Iéndé do té zgjidhen 10 -15 pyetje nga grupi i pedagogéve gé e zhvillon kété
I&ndé.

Pyetjet do té dorézohen nga té gjithé pedagogét gé zhvillojné 1éndén dhe do té
protokollohen.

Banka e té gjitha pyetjeve do t’u vihet né dispozicion studentéve té paktén 2 muaj para
provimit té diplomimit, sipas ményrés sé parashikuar né Rregulloren e Universitetit
“Ismail Qemali” VIloré, pér dhénien e informacionit.

Tezat do té pérgatiten ditén e provimit nga Komisioni i Provimit dhe do té firmosen nga
Drejtuesi i Departamentit t& Kimisé.

Studenti ka té drejté ta ndérrojé tezén deri né dy heré dhe pér cdo ndérrim teze do t’i
ulen dy nota.

Studentit do t’i jepet mundésia té pregatitet pér tezén pérkatése pér 20 minuta, dhe pas
kétij afati t& 1€né né dispozicion té tij, studenti do té pérgjigjet me gojé pér pyetjet gé
pérmban teza.

Komisioni i Provimit té Diplomés pérbéhet nga 5 (pes€) anétaré.

Cdo anétar i komisionit jep vlerésimin pérkatés pér cdo student, dhe vlerésimi final i
studentit do té jeté mesatarja e thjeshté aritmetike e vlerésimeve té 5 anétaréve té
Komisionit té Provimit té Diplomés.

Té gjitha procedurat e tjera té diplomimit do té zhvillohen sipas rregullores sé
Universitetit ““ Ismail Qemali” Vloré dhe rregullores sé Departamentit té Kimisé.

Neni 16
Pajisja me diplomé

Bazuar né nenin 66, té Rregullores sé Universitetit "Ismail Qemali” VIorg.

b)

d)

Studentét gé kané plotésuar detyrimet e njé programi studimi dhe ¢do detyrim tjetér
financiar dhe material kundrejt universitetit pajisen me diplomé e cila éshté njé dokument
zyrtar.

Diplomat e Programit té Ciklit t¢ Paré té studimeve Bachelor né “Kimi” shogérohet me
listén e Notave (né listén e notave qé shogérojné diplomén pasqyrohen vetém notat
pérfundimtare kaluese > 5 t€ ¢do 1€nde) dhe me suplementin e diplomés. Suplementi i
Diplomés hartohet né pérputhje me kérkesat e hapésirés Europiane té arsimit té larté. Ai
pérshkruan né vecanti, natyrén, nivelin, pérmbajtjen, rezultatet e studimeve gé jané kryer
dhe pérfunduar me sukses nga mbajtési i diplomés.

Pérmbajtja dhe forma e diplomés éshté e pércaktuar né udhézimet e Ministrisé sé Arsimit
dhe Sportit. Diploma nénshkruhet prej Dekanit té Fakultetit t¢ Shkencave Teknike dhe
Rektorit t& Universitetit "Ismail Qemali” Vloré. Pér secilin prej tyre shénohet emri, mbiemri,
grada dhe titulli shkencor. Nénshkrimi i Rektorit shogérohet me vulén e Universitetit
"Ismail Qemali"Vloré.

Pér kété program té ciklit té paré té studimeve léshohet diploma: Diplomé Bachelor né
“Kimi”.

Neni 17
Térhegja e diplomés

Bazuar né nenin 67, té€ Rregullores sé Universitetit "Ismail Qemali” Vloré.

a)

b)

d)

Térhegja e diplomés béhet personalisht nga i diplomuari, kundrejt nénshkrimit dhe
evidentohet né regjistrin pérkatés.

Nése prania e té diplomuarit éshté objektivisht e pamundur, térhegjen e diplomés mund t'a
béjé njé nga pjesétarét e familjes, i pajisur me prokuré té posagme e cila bashkéngjitet né
regjistrin e térheqgjes sé diplomave, duke paragitur dhe njé dokument identifikimi té tij.

Nése diploma nuk éshté plotésuar né rregull, i interesuari duhet t€ mos e térheq até dhe té
kérkojé pajisjen me diplomé té rregullt. Nése i interesuari e térheq diplomén e parregullt, né
rast se i humbet origjinali ose i démtohet duke iu béré i papérdorshém, universiteti nuk
Iéshon dublikaté. Lejohet vetém dhénia e listés sé notave té fituara dhe vértetim me fotografi
i cili &shté ekuivalent me diplomén, pasi nénshkruhet nga Rektori i Universitetit, Dekani dhe
pérgjegjési i zyrés sé regjistrimit. Nénshkrimet e tyre vértetohen me vulén e Universitetit
"Ismail Qemali" Vloré. Diploma e plotésuar né ményré té parregullt, asgjésohet me njé
komision té pérbéré prej tre anétarésh té caktuar me urdhér té Dekanit me hartimin e
procesverbalit pérkatés, i cili depozitohet né zyrén e regjistrimit, pérpara se i interesuari té
pajiset me vértetim me fotografi ekuivalent me diplomén.

Nése njé shtetas i diplomuar né Universitetin "Ismail Qemali" Vloré rezulton me dy
dokumente diplomimi, diplomé origjinale dhe vértetim me fotografi ekuivalent me
diplomén, do té quhet i vlefshém dokumenti i Iéshuar né datén mé té voneé.

Né Universitetin "Ismail Qemali” Vloré, dorézimi i diplomave béhet me ceremoni té
pérgjithshme pér té gjithé fakultetet né shkallé universiteti dhe dorézimi i diplomave béhet
personalisht nga Rektori, né prani té pérfagésuesve té Senatit Akademik, té profesoratit,
administratés dhe studentéve.

KREU IV
TE DREJTAT DHE DETYRIMET E STUDENTEVE

Neni 18
Te drejtat e studenteve

Té drejtat dhe obligimet e studentéve jané té parashikuara né nenin 70 té Rregullores sé UV,

2014,

ndérsa shkeljet disiplinore nga studentét parashikohen né nenin 74 té po késaj

rregulloreje.

Studenti ka té drejté:

a.

Té ndjekeé leksione, seminare dhe té gjitha veprimtarité e tjera mésimore, té organizuara
né pérputhje me statusin e tij.

Té pérdoré pajisjet, bazén materiale dhe laboratorike té universitetit sipas rregullave
pérkatése, pér té realizuar programin mésimor dhe punén e programuar né aktivitetin e
tij shkencor, bibliotekén dhe mjediset sportive e kulturore té universitetit.

Té zgjedhé dhe té zgjidhet né organet drejtuese, si né Senatin Akademik, né Bordin e
Administrimit, ku jané té regjistruar, né pérputhje me ligjin pér arsimin e larté dhe
Statutin e Universitetit.

Té organizohet né shogata té ndryshme jopolitike né pérputhje me aktet ligjore e
nénligjore pérkatése.

Té pérfitojé bursé studimi brenda ose jashté shtetit kur plotéson kushtet e pércaktuara
me vendim té Késhillit t¢ Ministrave, Senatit e né marréveshjet ndérshtetérore ose
ndéruniversitare.

Té pérfitojé shpérblime té vecanta gé akordohen nga Universiteti "Ismail Qemali” Vloré
sipas ligjit dhe kritereve té caktuara nga Senati Akademik.

Té shprehé opinionin e tij pér cilésiné e mésimdhénies dhe punén e personelit akademik
té universitetit

Té ankohet pér shkelje té rregullave dhe standarteve akademike nga ana e pedagogeve,
mosrealizimin e procesit t¢ mésimdhénies, rregullat pér zhvillimin e provimit dhe pér
vlerésimin e tij té pa merituar.

Té ankohet pér shkelje té etikés akademike, té konfliktit t& interesit dhe té ¢do rasti tjetér
gé cénon integritetin e studentit.

Té ndjeké studimet né njé degé té dyté, né sistem té ndryshém nga ai gé ndjek, sipas
pércaktimeve né kété rregullore, né vendimet e Senatit apo né aktet e posagcme té
Ministrisé sé Arsimit dhe té Sportit.

Té drejta té tjera té studenteve jané percaktuar né Ligjin Nr. 80/2015 “Pér Arsimin e Larté dhe
Kérkimin Shkencor né Institucionet e Arsimit té Larté né Republikén e Shqipérisé”, né Statutin
(2019) dhe né Rregulloren (2014) té UV.

Neni 19
Detyrimet e studentéve

Studenti éshté i detyruar:

a. Té njohé me hollési Statutin, Rregulloren e Universitetit dhe ¢do Rregullore tjetér e
detyrimet gé lindin pér té dhe té jeté i vetédijshém pér zbatimin e tyre, né té kundért,
universiteti nuk mban pérgjegjési pér pasojat gé mund té rrjedhin nga mosnjohja e tyre.

b. Té njohin té gjitha kérkesat e pérgjithshme té universitetit, si dhe kérkesat specifike té
programit né fushén qé ata kané zgjedhur. Studentét jané pérgjegjés pér t'iu pérgjigjur té
gjitha kérkesave dhe rregulloreve pérkatése né bazé té diplomave gé ata synojné;

c. Té zbatojé té gjitha rregullat gé rrjedhin nga Statuti i Universitetit "Ismail Qemali" té
Vlorés, nga kjo rregullore dhe nga ¢do akt tjetér ligjor e nénligjor pér arsimin e larté.

Té respektojé Kodin e Etikés sé universitetit.

e. Té shlyejé detyrimet e pércaktuara né programin e studimit si dhe cdo detyrim tjetér
financiar dhe material ndaj universitetit.

f. Té shlyejé té gjitha detyrimet financiare té parashikuara né ligj.

g. Té mbajé pérgjegjési pér shkeljet e rregullave té universitetit nga ana e tij; démet
materiale gé ai mund té keté béré zhdémtohen né masén e pérllogaritur.

Detyra apo pérgjegjési té tjera té studentéve jané pércaktuar né Ligjin Nr. 80/2015 “Pér Arsimin
e Larté dhe Kérkimin Shkencor né Institucionet e Arsimit té Larté né Republikén e Shqipérisé”,
né Statutin (2019) dhe né Rregulloren (2014) té UV.

Neni 20
Pérgjegjési té tjera té studentéve

Pérgjegjésité e studentit pérfshijné ndér té tjera edhe pikat mé poshté:
a. Studenti duhet té njohé dhe té respektojé rregullat e zhvillimit té orés sé mésimit té
pércaktuara né syllabus dhe té komunikuara né auditor nga pedagogu.
b. Studenti duhet t'i drejtojé ankesat akademike né lidhje me zhvillimin e procesit mésimor
tek autoritetet drejtuese.
c. Studenti duhet té respektojé oraret e konsultimeve té komunikuara nga pedagogu.

Neni 21
Masat disiplinore pér studentét

Shkelje e rregullave té universitetit konsiderohen té gjitha veprimet e kryera nga ana e studentit
gé cénojné personalitetin e personelit akademik, té ¢do punonjési tjetér té universitetit dhe cdo
studenti, normat etiko-morale té shoggérisé si kopjimi né provime, falsifikimi i dokumentave té
ndryshme, fyerjet, sharjet, aktet e rrugacérisé, té vjedhjes etj., kur kéto veprime nuk bartin
elementé té veprés penale. Ndaj studentit gé kryen kéto veprime, merren kéto masa disiplinore:

a) Vérejtje me shkrim;

b) Paralajmerim pér pezullim ose pérjashtim nga universiteti;

c¢) Pezullimin nga universiteti pér njé semester ose njé vit;

d) Pérjashtim nga universiteti "Ismail Qemali" Vlorg,;

e) Pérjashtim pérgjithmoné nga Universiteti "Ismail Qemali” Vloré.

Vendimin pér "Vérejtie me shkrim", "Paralajmérim pér pezullim ose pérjashtim nga
universiteti” dhe "Pezullim nga universiteti pér njé semester ose njé vit" e merr dekanati
pérkatés. Né raste té vecanta té parashikuara né Kodin e Etikés kéto vendime mund té merren
nga Rektorati.

Vendimin pér "Pérjashtimin nga Universiteti "Ismail Qemali” Vloré" (hegje vetém e sé drejtés
sé studimit té filluar) dhe "Pérjashtimin pérgjithmoné nga Universiteti "Ismail Qemali" Vloré
(duke mos i lejuar té fitojé té drejta studimi té mépasshme) e merr Rektorati i Universitetit
"Ismail Qemali" Vloré, mbi bazén e propozimit té dekanatit.

Studenti konsiderohet i rehabilituar, nése nuk bén shkelje tjetér me kalimin e tre muajve pér
vérejtjen, brenda gjashté muajve pér paralajmérimin dhe njé viti pér pezullimin.

KREU V
KOMUNIKIMI

Neni 22
Rregullat e sjelljes akademike

Té gjithé anétarét e komunitetit akademik né Universitetin "Ismail Qemali” Vloré duhet té
praktikojné dhe té ruajné standartet e integritetit akademik dhe ndershmérisé. Integritet
akademik do té thoté té paragesésh vetveten dhe punén ténde me ndershméri. Mé poshté jané
disa shembuj pandershmérie akademike:

a. Mashtrim né provime. Kétu pérfshihet: pérdorimi i materialeve si libra dhe/ose shénime
né formé té printuar apo elektronike kur njé gjé e tillé nuk é&shté e autorizuar nga
pedagogu, kopjimi nga testimi apo detyra e dikujt tjetér, lejimi i dikujt tjetér pér té
kopjuar punén ténde, zévéndésimi i punés ténde me punén e dikujt tjetér, ose té tjera
forma shkeljesh né sjellje gjaté provimeve.

b. Plagjiaturé e punés sé té tjeréve. Plagjiaturé do té thoté té pérdorésh punén ose ideté e
dikujt tjetér duke i konsideruar ato té veta.

c. Falsifikimi i dokumentave apo paragitja dizinformuese e kredencialeve té njé personi
éshté shkelje.

Pedagogét duhet té respektojne standartet e méposhtme né kontekstin e sjelljes akademike:

a. Té informojné dhe té udhézojné studentét mbi procedurat dhe standartet e punés
kérkimore, si dhe mbi dokumentacionin e kérkuar pér té kryer detyra né njé kurs té
caktuar apo né kontekstin e njé disipline té caktuar.

b. Té ndérmarrin hapa konkreté pér té dalluar dhe parandaluar mashtrimin.

. Té raportojné sjelljen akademike té dyshuar jo etike tek dekani.

d. Té paragesin evidencé té plagjiaturés, té mashtrimit né provime apo raporte laboratori, té
fallsifikimeve té dokumentave apo té tjera forma sjelljeje té pandershme akademike né
autoritetet drejtuese pérkatése.

Studentét duhet té respektojné standardet e méposhtme né kontekstin e sjelljes akademike:
a. Té jené né dijeni té praktikave dhe standardeve té shkollimit té ndershém.

b.

Té ndjekin udhézimet e pedagogéve né lidhje me provimet dhe detyrat né ményré gé té
evitojné njé paragitje té kege té punés.

Té jené té sigurt gé rregulla té vecanta né lidhje me dokumentimin e detyrave té kursit,
té procedurave té provimit, té pérdorimit té informacioneve e programeve kompjuterike,
etj., jané kuptuar qgarté.

Té evitojné aparencén e mashtrimit (té Iénit pérshtypje sikur po mashtrojné). Nése
studentét jané té bindur gé praktikat e pérdorura nga pedagogu jané té favorshme ndaj
mashtrimit, ata mund t'ia pércjellin kété mesazh Drejtuesit té Departamentit t& Kimisé,
Dekanit ose t'i drejtohen me ankese té drejtépérdrejté Rektorit. Raste té tilla do té
gjykohen dhe vlerésohen sipas rregulloreve né fuqi.

Neni 23
Normat etike gjaté komunikimit Personel Akademik — Student

Gjaté veprimtarisé sé mésimdhénies shpesh vihen re problematika rreth koordinimit té
punés sé stafit me studentét. Pér kété géllim kjo Rregullore sugjeron té ndigen disa
udhézime praktike té miratuara si mé poshté:

a)
b)

c)
d)
€)
f)
9)
h)

i)

Studenti éshté i detyruar té zbatojé e respektojé Kodin e Etikés té miratuar né UV.
Kontakti i pedagogut me studentin pér aspekte t&€ mésimdhénies apo kérkimit shkencor
do té béhet vetém né ambientet e auditoreve, laboratoreve dhe né asnjé rast jashté tij.
Komunikimi me studentin mund té béhet né rrugé elektronike né adresén e pedagogut e
cila 8shté regjistruar mé paré né departament.

Justifikimet nga ana e studentéve tek pedagogu pér mungesat gjaté vitit pranohen
vetém pas dorézimit té raporteve té marré nga komisione té posacém.

Né rast té vonesave té pedagogut né auditor studenti duhet té presé disa minuta dhe nése
pedagogu nuk ka njoftuar paraprakisht ai mund té largohet.

Né auditor, laboratoré si dhe gjaté provimit nuk lejohet pérdorimi i mjeteve té
komunikimit.

Né ditén e provimit studenti respekton me pérpikméri datén, vendin (sallén) e provimit,
si dhe siguron mjetet e nevojshme (stilolaps, makiné llogaritése, mjet identifikimi).

Né ambjentet e provimit nuk lejohet prania e familjaréve té studentit pérvecse personave
té autorizuar nga ana e Drejtuesit té Departamentit (pedagogé, sekretare).

Pedagogu ju’a komunikon notén studentéve duke respektuar konfidencialitetin (né
mungesé té sistemit) ose bén verifikime té vlerésimit né njé orar e sallé té caktuar.

Pér komunikime té pedagogut me studentét gé kané tema diplome hartohet njé grafik i
konsultimit né njé sallé e dité té caktuar javore.

Neni 24
Céshtje akademike

Cdo njési akademike duhet te respektojé procedurat pér zgjidhjen e ankesave, né lidhje me
vlerésimin, standartin dhe cilésine e mésimdhénies, situatat brenda né auditor dhe cdo problem
tjetér akademik. Pér rastet e ankesave né lidhje me vlerésimin, ndiget ajo proceduré e pércaktuar
né nenin 62 té rregullores sé UV.

Neni 25
Céshtje jo akademike

Personeli i universitetit dhe studentét mund té hasin situata problematike gjaté kohes sé punés
apo té studimeve né universitetin "Ismail Qemali” Vloré né té cilat mund té perfshihen rastet e
fyerjeve, sharjeve, konfrontimeve fizike. Qéndrimi diskriminues apo ngacmimi seksual, sharjet
apo fyerjet raciste, sharjet pér orientimin seksual, pér ngjyrén, fené, bindjet, origjinén kombétare
apo prejardhjen, gjendjen martesore, gjendjen familjare etj., kérkojné vémendje té vecanté né
zgjidhjen e tyre.

KREU VI
DISPOZITA KALIMTARE DHE TE FUNDIT

Neni 26
Rishikimi dhe pérditesimi

Cdo c¢éshtje gé lind nga zbatimi i késaj rregulloreje dhe nuk mbulohet prej saj, rregullohet me
Rregulloren e Brendshme té Universitetit. Né rast se edhe kjo e fundit nuk e mbulon, atéheré
Departamenti i Kimisé i propozon Rektorit dhe Senatit Akademik propozimin pérkatés pér
miratim.

Asambleja e Departamentit té Kimisé ka té drejtén dhe detyrimin e rishikimit periodik té késaj
rregulloreje, dhe pércjelljen pér miratim né Senatin Akademik.

Adresa /Adress: Bulevardi Vlore-Skele Web-site: www.univlora.edu.al
Tel. Fax ++355222288 e-mail: info@univlora.edu.al
Fage 18 nga 18


http://www.univlora.edu.al/
mailto:info@univlora.edu.al

